
उमाकांताय  कांताय  कामितार्थ  प्रदायिने
श्रीगिरीशाय  देवाय  मल्लिनाथाय  मंगलम्  ॥

सर्वमंगल  रूपाय  श्री  नगेंद्र  निवासिने
गंगाधराय  नाथाय  श्रीगिरीशाय  मंगलम्  ॥

सत्यानंद  स्वरूपाय  नित्यानंद  विधायने
स्तुत्याय  श्रुतिगम्याय  श्रीगिरीशाय  मंगलम्  ॥

मुक्तिप्रदाय  मुख्याय  भक्तानुग्रहकारिणे
सुंदरेशाय  सौम्याय  श्रीगिरीशाय  मंगलम्  ॥

श्रीशैले  शिखरेश्वरं  गणपतिं  श्री  हटकेशं
पुनस्सारंगेश्वर  बिंदुतीर्थममलं  घंटार्क
सिद्धेश्वरम्  ।
गंगां  श्री  भ्रमरांबिकां
गिरिसुतामारामवीरेश्वरं
शंखंचक्र  वराहतीर्थमनिशं  श्रीशैलनाथं  भजे  ॥

हस्तेकुरंगं  गिरिमध्यरंगं  शृंगारितांगं
गिरिजानुषंगम्
मूर्देंदुगंगं  मदनांग  भंगं  श्रीशैललिंगं  शिरसा
नमामि  ॥

